
Xeomorfoloxía do litoral galego e formacións 
costeiras (dende 12 anos) 
Asociación Galega de Actividades Naúticas -AGAN- 
Nº Páxinas: 208 pp.  
 
Volume de enfoque didáctico, tanto nos textos como nas 
numerosas ilustracións e fotografías. Contén capítulos dedicados 
á Térra, á fauna e flora mariñas, ás actividades humanas 
relacionadas co mar e ao fenómeno da contaminación. Con este 
libro se pretende o desenvolvemento dun programa educativo, 

destinado ao alumnado de Educación Obrigatoria, co obxectivo de dotar aos 
colexios dunha ferramenta complementaria que permita difundir o coñecemento 
do Medio Mariño, mediante uns contidos adecuados ao proxecto curricular dos 
mesmos. 
 

Ríos de Galicia e augas interiores (dende 12 anos) 
Asociación Galega de Actividades Naúticas -AGAN- 
Nº Páxinas: 100 pp.  
 
AGAN,  dende a súa singradura está implicada na difusión da 
Cultura Acuicola Galega, tanto doce como salgada.Con esta obra 
de enfoque didáctico, tanto nos textos como nas numerosas 
ilustracións e fotografías se pretende difundir o coñecemento 
doceacuicola. Contén capítulos dedicados á xeomorfoloxia dos 
ríos, ás actividades humanas como os encoros, a pesca, a fauna, a 
amenaza sísmica, e ao manexo da conca hidrográfica, así como á  

acuicultura,  a contaminación e a depuración. 

 
Tódolos peixes de Galicia (dende 12 anos) 
Estanislao Fernández de la Cigoña 
Nº Páxinas: 202 pp. 
 
Primeira guía de campo que describe exhaustivamente as 313 
especies de peixes que existen nas nosas augas. Ademais de 
atopar fotografías ou debuxos, o lector accede dun xeito directo e 
preciso ó coñecemento científico da ictiofauna (dimensións, nome 
común e científico, descrición física... ), será informado sobre 
trucos para diferenciar os tipos de peixe e esixir calidade á hora 
de mercar nunha lonxa, ou sobre as lendas máis características 

relacionadas con estes animais. 
 



 
 

A natureza dos ríos e ribeiras de Galicia (dende 12 
anos) 
Victor M. López Román e Miguel A. Fernández-Martínez, 
Fotografía: Xosé Varela Vilariño, Ilustracións: Roberto 
Quinteiro, Xaime Asensi e Miguel A. Fernández 
Nº Páxinas: 146 pp. 
 
Como descrición rigorosa do complexo ecolóxico que conforma a 
rede fluvial galega, esta guía analiza as diversas plantas que 
poboan o río nas súas diferentes etapas, detalla a composición do 
bosque de ribeira e describe os animais que o habitan (aves, 

peixes, réptiles, anfibios, mamíferos e invertebrados). Ademais, traslada tamén a 
idea da percepción do río como escenario de tranquilidade e reflexión, espacio 
máxico que transmite sensacións terapéuticas a todo aquel que se deteña a 
observa-lo discorrer da auga e a vida que se move ó seu redor. Unha guía de 
campo imprescindible, axustada á perfección á realidade dos nosos ríos e ribeiras. 

 
 
As plantas medicinais (dende  12 anos) 
Pilar Antelo Docampo, Xaquín Penas Patiño 
Nº Páxinas: 98 pp. 

 
A observación e aplicación das propiedades curativas de certas 
plantas foron empregadas pola humanidade como remedios 
curativos e ás veces como motivos máxicos-relixiosos, sen estar 
clara sempre a súa separación. Nesta obra dáse un repaso por 
unha boa parte das plantas que foron empregadas moi axiña 
polo home en preparados curativos ou máxicos ao longo da 
historia, dando a coñecer tamén algunhas das principais plantas 

herbáceas que foron utlizadas nas boticas dos mosteiros galegos 

 
 

A fraga (des)animada (dende   10 anos) 
Xesús Santos Suárez  
Nº Páxinas: 95 pp.  
   
Esta obra de teatro discorre nunha fraga onde conviven 
árbores foráneas e autóctonas. O carballo, o piñeiro ou o 
castiñeiro discuten co eucalipto porque ten sede de máis. Cando 
chega dende Portugal a Sobreira, as protestas volverán 
aparecer. Pero o peor trance para os habitantes da fraga vai se-
la chegada do ser humano. 
 

 
 
 
 
 



 
 

 

Memorias de Viriato (dende 12 anos)  
Andrés Toxeiro 
Nº Páxinas: 98 pp 
 
Desde a vellez, o xabaril Viriato, a protagonista deste conto (si, a 
protagonista porque en realidade se trata dunha femia e non 
dun macho), escribe as súas memorias para nos relatar as súas 
aventuras. A historia que nos conta podería ser a de calquera 
animal salvaxe. Por unha banda, ten que manter unha loita 
constante contra o seu peor inimigo, o home, para poder 
sobrevivir e, pola outra, a súa vida e os seus sentimentos son 

semellantes ós de calquera ser humano. 
 
 
 

O Cabalo Ceibe (dende 12 anos)  
Xosé Lois Ripalda.  
Ilustrador:Delio Rodríguez Ces 
Nº Páxinas: 106 pp. 
 
         A obra relata a historia do cabalo Bullacán, o cabalo 
ceibe. Xunto coa súa inseparable compañeira, a égua Albea, e 
os seus compañeiros, tentarán devolverlle á raza dos cabalos a 
dignidade que en tempos tivo. Para iso emprenderán unha loita 
contra os ferros e as marcas de propiedade. En diante, o único 
que lles poderán tocar as crines serán tan só as anainas do 

vento. 
 
 
 

Flor de vento (dende 8 anos)  
Lita Rivas.  
Portada: Sarai Suárez Louzao 
Nº Páxinas: 92 pp. 
 
Esta é a historia de Xiana, unha margarida  mon é un canto a 
importancia da vontade para acadar calquera cousa, sempre 
que se desexe de corazón.i especial, con aspecto de flor e alma 
de paxaro, ateigada de curiosidade perante os grandes 
misterios da vida e abraida polas marabillas da natureza; pero 
tamén é un canto a amizade, a esa humildade que se precisa 

para recoñocer que todos estamos a aprender e podemos facelo no lugar máis 
insospeitado.  
 
 
 
 
 



 
 

 
Contos da tía Rosario, Perico o cangrexo (dende 
8 anos)  
Amparo Gómez Cuerpo.  
ISBN: 978-84-7680-634-X 
Nº Páxinas: 58 pp. 
PVP: 9,00 € 

 
Neste conto “Perico o cangrexo”, de novo Xoán e María, volven 
a casa da súa velliña tía Rosario, esta vez na compaña dos seus 
curmáns Lara e Adrián, e van a pasar uns días de vacacións de 

verán, preto da costa. 
A tía Rosario cóntalles a historia de Perico, un cangrexo que vive unha serie de 
aventuras que chegan a pór en perigo a súa vida e a de outros animaliños, por mor 
do costume dos rapaces de “pescar” nas poceiras da praia, sen darse conta das 
consecuencias do que fan. 
A través da historia que se conta en “Perico o Cangrexo”os rapaces e rapazas, 
entenden a necesidade de protexer a natureza, respectando os seres vivos e o seu 
entorno. 


